
Qaraqalpaqstan Respublikasi  
Ma’limleme –kitapxana orayi 

 
 
 
 
 
 
 
 
 
 
 
 
 
 
 

Kitapxanashig’a  ja’rdem 
 

«Málimleme-kitapxana mákemelerinde 
xızmet kórsetiw usılları» 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

No’kis-2021 
 



 Málimleme-kitapxana mákemelerinde 
xızmet kórsetiw usılları 

 

Kitapxanadaǵı sáwbetlesiw –bul professional múnásibetlerdiń eń qıyın barısı.  
 

Kitapxanashınıń tiykarǵı jumıs waqtı paydalanıwshılar menen sáwbetlesiwden baslanadı.  
Kitapxanashıǵa túrli kategoriyadaǵı insanlar múrájet etedi. Paydalanıwshılardıń hár birine álbette 
kerekli járdem kórsetiw, olar kitapxanada ótkergen waqıtı dawamında qandayda bir maǵlıwmat, 
xabar hám bilimge iye bola alıwı áhmiyetli bolıp esaplanadı.  

Paydalanıwshılar menen bolǵan baylanısta kitapxanashıdan sabırlı bolıwı talap etiledi 
hámde óz ústinde mudamı islew talap etiledi, sezgirlik hám óz qábilietin iske salıwǵa túrtki 
boladı.  

Kitapxanashı túrli kategoriyadaǵı insanlar menen sáwbetlesiwde olardıń qızıǵıwshılıǵı, 
zárúrligi, talaplarınan kelip shıqqan halda pikirin bilip alıwı múmkin. 

Kitapxanashı hám paydalanıwshı arasında ádep sálemlesiwden baslanadı. Bul etiket 
qaǵıydalardıń júdá áhmiyetli tárepi esaplanıp, paydalanıwshı menen keleside bolatuǵın turaqlı 
óz-ara baylanısınıń   bir bólegi bolıp tabıladı. Insan tábiyatındaǵı miláyimlik hár kim ushın 
áhmiyetli, miláyimlik kitapxanashıda birinshi náwbette bolıwı zárúr.  

Insanıylıqtıń ásirese, usı tárepi kitapxanashınıń hár túrli kategoriyadaǵı insanlar menen 
sáwbetlesiw ornata alıw qábiliyetin asıradı.  

Bir sóz benen aytqanda, kitapxanashı sóylesiw mádeniyatına iye insan bolıwı talap 
etiledi. «Júzinde kúlkisi bolmaǵan insan, dúkan ashpaǵanı maqul» delingen Qıtay xalıq 
maqalında. Sol maqaldı kitapxanashıǵa da qollanıwımız múmkin. Jaqsı máslahat, birinshi 
sóylesiw- múnásibettiń yarım jetiskenligi bolıp tabıladı.   

Hár bir sóylesiwdiń óz maqseti, norması, tártibi bar. Bul jerde birinshi orında 
paydalanıwshını túsiniw hám onıń maqsetin anıqlap alıw zárúr. Olar menen bolǵan birinshi 
sáwbetińiz arqalı keleshekde Siz isleytuǵın kitapxananıń turaqlı paydalanıwshısına aylanıwına 
erisesiz. Qarsıńızdaǵı insandı jıllı júzilik penen kútip alsańız, dıqqat penen tıńlasańız hám tez 
waqıt ishinde soralǵan maǵlıwmattı tawıp beriwge tayar tursańız, álbette Siz isleytuǵın 
kitapxananıń  turaqla paydalanıwshısına aylanadı.  

Kitapxanashı jumıs waqtında óz jumısına biyparwalıq penen qatnasıwı hám 
paydalanıwshılar aldında óz jeke máseleleri júzesinen sáwbetlesiwi rásmiy wazıypaların ashıq 
aydın itibarsızlıqqa jol qoyıp atırǵanlıǵın ańlatadı.  

Kitapxanaǵa qánige jumısqa qabıl etilgen kúnnen baslap sóylesiw mádeniyatın iske 
salıwǵa tuwrı keledi. Mámilege kirise almaslıq, bálent hawazda sorawlarǵa juwap beriw, 
paydalanıwshı sóylep atırǵanda onıń sózin toqtatıp qoyıw, kitapxanashı óz keypiyatın qopal 
tárizde bildiriw kitapxana abırayına kesent beriwge alıp keledi, paydalanıwshılarǵa bolǵan 
húrmetsizlik bolıp esaplanadı. 

Ayırım jaǵdaylarda usınday shaǵım sózlerdi esitiwge tuwrı keledi «ayırım qızıǵıwshań 
paydalanıwshılar tárepinen kitapxanashılardı orınsız halda tınıshın alıw jaǵdayları ushırasıp 
turadı.  Usınday kategoriyadaǵı paydalanıwshılar júdá qızıǵıwshańlıǵı sebepli, 
kitapxanashılardıń barlıq qábiliyetin, bilimin iske asırıwlarda jetik qánige bolıp rawajlanıwlarına 
túrtki boladı.     
  Sonday jaǵdaylar ushırasadı, egerde kitapxanashılar paydalanıwshılar menen islesiwden 
toqtap qalsa, qızıǵıwshılıǵın úyrenbese, jumıs alıp barıw barısın  joǵaltıp qoyadı. 

Hár bir kitapxanashı paydalanıwshılarǵa xızmet kórsetiw bólimlerinde islewden jumıs 
baslaw kerek, sondaǵana kitapxananıń hár qanday jumısın orınlay alıw is tájiriybesine iye boladı. 
Kitapxanashı óz ústinde islewi hám is tájiriybesin asırıwda ózine kerekli ádebiyatlardan 
paydalanıp barıwı kerek. Bunıń ushın: kitaplar álemin joqarı dárejede jarıtıp beriwshi 
jolkórsetkishler, bibliografik dereklerdi (istochnik) biliwi, maǵlıwmat-bibliografiya apparatınan 



paydalana alıwı, kerekli ádebiyatlar haqqındaǵı maǵlıwmatlardı tawıp alıw jolların tez waqıt 
ishinde orınlawı zárúr.  

 
Málimleme-kitapxana qánigeleriniń 

ádep-ikramlılıq qaǵıydaları 
 

 Kitapxana bul zárúr hám áhmiyetli mákeme bolıp esaplanıp, maǵlıwmat, ruwxıy-ádep-
ikramlılıq, mádeniyat hám bilim alıw hám basqa wazıypalar arqalı shaxs hám jámiyettiń 
mútájligin úyreniwshi hám xızmet kórsetiwshi bolıp esaplanadı. Ózbekstan hám 
Qaraqalpaqstannıń Milliy mádeniyatın tiklewge hám  jánede rawajlandırıwǵa kómeklesiw, 
xalıqtıń tariyxıy, ruwxıy hám mádeniy miyrasın saqlawda áhmiyetli mákeme bolıp esaplanadı.  

Kitapxanashı tómendegi  qaǵıydalarǵa tiykarlanıwı zárúr: 
- kitapxanashılıq kásibi insanıylıq hám ideologik bilimler tiykarı esaplanadı. 
- kitapxanashılıq kásibi –óz jumısına bolǵan juwapkershilik penen qarawdı talap etedi. 
Kitapxanashınıń jámiyet penen óz-ara baylanıs ornatıwı: 
- Jeke yamasa siyasiy, ekonomikalıq, diniy hám basqada shólkemlerdiń kóz qaraslarına emes, 
bálki kásiplik  wazıypasına súyenedi. 
- Paydalanıwshılardıń maǵlıwmat, bilim hám mádeniy miyrasdan paydalanıwın támiyinlewde  
cenzura, ekonomikalıq, siyasiy  hám basqa tosqınlıqlarǵa karsı turadı.  
- Kitapxana paydalanıwshıları hám olardıń sorawları haqqında maǵlıwmatlarınıń sırlılıǵın  
saqlaydı. Ilimiy hám kitapxana xızmetin shólkemlestiriw maqsetinde qollanılatuǵın 
maǵlıwmatlardan basqa.  
 - basqınshılıq, rassalıq hám diniy qarasların tarqatıwǵa, milliy, siyasiy  hám basqa 
kemsitiwlerge qaratılǵan maǵlıwmatlardan paydalanıwdıń aldın alıwǵa nızmashılıqta 
belgilengen ilajlarǵa boysınadı. 
- Jámiyetdegi etnik, til hám mádeniy toparlardıń mádeniyatlarara sáwbetlesiwine járdem beredi. 
- Kitapxana rawajlanıwına kómek beriw hám onıń sociallıq áhmiyetin asırıw maqsetinde ilimiy 
hám bilimlendiriw mákemeleri, jámiyetlik shólkemleri menen birge islesiw múnásibetlerin 
rawajlandırıwǵa umtıladı.  

 
Málimleme-kitapxana qánigeleriniń paydalanıwshılar 

menen óz-ara múnásibeti 
 
  Paydalanıwshılar menen óz-ara múnásibet, húrmet hám  óz-ara birge islesiw, málimleme-
kitapxana  resursları hám xızmetlerin joqarı dárejede sapalı etiwge umtılıw tiykarında 
shólkemlestiriledi.   

Kitapxana qánigesi málimleme-kitapxana xızmetlerin kórsetiwde jınısınan, jasınan, 
milletinen, maǵlıwmatınan, sociallıq kelip shıǵıwınan, siyasiy qaraslarınan, dinge 
múnásibetinen, aqılıy jaqtan salamatlıǵına qaramastan paydalanıwshılardıń teń huqıqlıǵın 
támiyinleydi.  

Paydalanıwshılarǵa kórsetiletuǵın xızmetlerdiń, sonday-aq tólemli xızmetlerdiń dizimi 
hámde olardı kórsetiw shártleri haqqında maǵlıwmat beredi, támiyinleydi hám qollap-
quwatlaydı.  

Óz kásibine múnásibet 
 

Kitapxana qánigesi: óziniń sociallıq wazıypası hám kásiplik májbúriyatın orınlawdıń 
ajıralmas shárti sıpatında kásiplik rawajlanıwı hám óziniń bilimin asırıwǵa, mádeniy   jeke bilim 
alıwǵa umtıladı; 

óz kásibiniń socallıq abıroyın hám keń kólemli maǵlıwmatqa iye jámiyetde onıń 
rawajlanǵan áhmiyetin asırıwǵa bilim hám miynetin sarplaydı; 



kásiplik imiji qáliplesiwiniń ajıralmas bir bólegi sıpatında óziniń sırtqı kórinisine itibar 
beredi hám kitapxanada ámelge engizilgen dress-kod (usınılǵan kiyiniw metodikası)na ámel 
etedi.  

Kitapxana qánigesi kásiplik jumısı dawamında paydalanıwshılar hám kásiplesler 
esabına qálegen jeke máplerinen, sonday-aq, kásiplik wazıypasın orınlawǵa tosqınlıq etiwshi 
jeke qaraslardan paydalanbaslıqqa   háreket etedi.  

 
Málimleme-kitapxana jumıslarında qollanılatuǵın tiykarǵı túsindirmeler 
 

Kitapxana – hújjetlerden ibarat fondqa iye bolǵan hám olardı paydalanıwshılarǵa 
waqıtsha paydalanıwǵa beretuǵın hámde basqa túrdegi kitapxana xızmetlerin ámelge asıratuǵın 
maǵlıwmat, mádeniy, bilimlendiriw mákemesi.   

Ózbekstan Milliy kitapxanası – Ózbekstan Milliy kitapxanası milliy hám dúnya 
mádeniyatın, ilim hám bilimin rawajlandırıw  máplerin gózlegen halda Ózbekstan 
Respublikasında Málimleme-kitapxana jumısların shólkemlestiriwshi hámde ámelge asırıwshı 
ulıwma mámleketlik universal málimleme-kitapxana mákemesi bolıp tabıladı.  

 Málimleme-kitapxana orayları- Qaraqalpaqstan Respublikası, wálayatlar hám 
Tashkent qalasında málimleme-kitapxana jumısların shólkemlestiriwshi hámde ámelge asırıwshı 
universal málimleme-kitapxana mákemeleri.  

Málimleme-resurs orayları – mámleketlik bilimlendiriw mákemeleri  janında 
shólkemlestirilgen, oqıwshı jaslardıń, sonday-aq xalıqtıń maǵlıwmatǵa bolǵan zárúrligin 
qanaatlandırıwǵa qaratılǵan málimleme-kitapxana jumısların ámelge asırıwshı universal 
málimleme-kitapxana mákemeleri. 

Kitapxana abonenti – kitapxana tárepinen turaqlı paydalanıwshı sıpatında dizimge 
alınǵan jeke yamasa yuridik shaxs. 

Kitapxana xızmeti – kitapxanadan paydalanıwshınıń belgili bir zárúrligin 
qanaatlandırıwshı kitapxana xızmetiniń anıq belgili nátiyjesi (hújjetlerdi beriw hám bántlew, jańa 
ádebiyatlar haqqında maǵlıwmat beriw, kórgizbeler shólkemlestiriw, málahatlar beriw h.t.b.) 

Málimleme-kitapxana fondı – sistemalastırılǵan málimleme-kitapxana resurslarınıń 
jıyındısı.  
hújjet – jámiyet tárepinen paydalanıw hám saqlaw maqsetinde zaman hám mákanda jetkerip 
beriwge mólsherlengen tekst, dawıslı yamasa súwret kórinisindegi maǵldıwmat   
sáwlelendirilgen obekt. 

Málimleme-kitapxana jumısları – málimleme-kitapxana, málimleme-resurs orayları 
hám kitapxanalar tarmaǵı, málimleme-kitapxana fondları, paydalanıwshılarǵa xızmet kórsetiw, 
kadrlar tayarlaw, ilimiy izertlew hám metodik támiyinlewdi shólkemlestiriwshi jumıslar tarawı 
esaplanadı. 
 
 

Qaraqalpaq tiline awdarg’an   B. Tanirbergenova 
 




